
Apeqquteqaat aallaavigalugu oqallisissaq, ganoq iliorluni piujuaannartitsineq
tunngavigalugu takornariagarneq ineriartortinneqassava?
(Inatsisartunut gruppiat, Inuit Atagatigiit)

Akissutegaat
(Nunanut Allanut, Inuussutissarsiornermut Niuernermullu Naalakkersuisoq)

Siullermeernegarnera

Inuit Ataqatigiit Inatsisartunut gruppiata apeqqutegaat aallaavigalugu oqallisissiassatut
siunnersuutaanut matumunnga Naalakkersuisut sinnerlugit qutsavigerusuppakka.
Takornarialerineq Naalakkersuisut pingaartitaasa ilagaat, tamannalu pillugu
takornarialerineq siunissatsinnut ilaasutut akunnitsinni ullumikkut ogallisigisinnaanissaa
pingaarutegarluni.

Aasat kingulliit marluk covid-19-ip nunarsuatsinni tuniluunnerata kingorna, aasaq manna
siullertut takornariagarfiuvog. Unikaallalluni takornarialerineq pissusissamisut
ingerlanersoq nalilersorneqgarsinnaasimanera, covid-19-ip takornarialerinermut pitsaasumik
Kingunimininnguisa ilagaat — maani taamatulli periarfissagarsimavugut, periarfissarli
taanna atorluarsimavarput? Takornarialerinerup kissaatigisatsitut iluaqutiginegarnissaatut
iluaqutigaarput?

Ullutsinni piujuartitsineq toggagassatut nalilerneqassaarnikuulluni ileqqussatut,
ulluinnarsiutitullu isiginegalernikuuvog. Maani nunatsinni takornarialerineq
naatsorsuutiginiarlugu aalajangernikuuvugut, ilaatigullu mittarfittaassanut
aningaasaliinikuulluta, mittarfittaassallu suli naammassinngitsulluunniit takornarianit
soqutiginegarnerput annertusereerlunilu takornarissat
tikittalereernikuullutik.Nunarsuatsinni aningaasagarneq piffissami matumani
allanngoraraluartoq ineriartorneq taanna ingerlaannassanersoq ogaatigiuminaappog..
Taamatut eqgarsaatersuuteqaraluaraanniluunniit sutigut ineriartornissarput
kissaatiginerlugu maannangaag isummernissarput pingaaruteqarpoq. Takornarialerineq
ganog sukkatigisumik ineriartussasoq kissaatigaarput? Takornarissat naleqquttumik
amerlassuseqgarsinnaappat? Qaqugukkut amerlavallaalissappat? Naammalerpata kina
ogartussaava?

Takornarialerineq ineriartornerpaat ilaattut, nunatsinnilu aningaasagarnermut
nammagataasussatut ogaatigiuaannarparput. lutigalugu nunani allani takornarialerisut
takornarianik angallassisartuminnik ilalerlutik takornariartitsisartut tusartuarpagut.
Takornarianik angallassisartut nunatsinneersuunatik nunatsinni angalatitsisut,
kulturitsinnik ogaluttuassatsinnillu ogaluttuartut, atugassarititatsinnik atuisut, isertitallu
anniseqqikkaat. Imatut uagutsinnut sunniutitaganngitsumik allat nunatsinnik atuinissaat
akueriinnassagutsigu, takornarialerineq aningaasagarnitsinnut ganoq
sunniutegarsinnaassagami? Tamanna unittariagarpoq. Takornarialerinerup ineriartornermik

pilersitsinera nunatsinniiginnarnissaa, avataaniillu takkuttut inuiagatigiinnut
tapertaanerunissaannik piumasaqgarnissaq pisariagartipparput. Aalisarnermut tunngatillugu
misilittagarput takornarialerinermut atorsinnaavarput? Maani nunatsinni takornarialerisut
illersorniarlugit avataanit tikillutik takornarialerisut ganog annertutigisumik
piginninnissaannut aalajangersaanngikkutta killiliissaagut?

llutigalugu takornarialerinerup annerpaamik ineriartornissaa isertitsiviunerunissaalu
qulakkeerusussagutsigu, takornarialerinermik suliagarnissaq aamma
soqutiginarsartariagarparput. Isertitassat qulakkeernegarsinnaallutik, nunatsinnilu
aalajangersimasumik suliffiit amerlillugit takornarialerineq ukioq kaajallallugu aamma
inuussutissarsiutiginegarsinnaanerusariagarpog. Piffissap takornarialeriviusup
naliginnaasumik sivitsornissaanut tunngavissiiniarluni, nunatsinnilu sumiiffinni
amerlanerni isertitassanut pitsaasunik tunngavissiiniarluni takornarissat
siammarsimasariagassapput aamma.

Takornarialerinermut Naalakkersuisunngornerma kingorna, nunatsinni takornarialerineq
pillugu periusissiassaq pillugu suliaq aallartiteqqippara. Piujuartitsinissami gitiusumik
tunngavissat periusissiassami aallaaviginegassapput. Kukkussutaasarsimasut takornarissat
amerlavallaalerneranik tunngaveqgartut kukkussutigissanngilagut. Tamannalu
tunngavigalugu Island nuna sanilerisatsinnut ogalogatigiinnernik aallartitsinikuullunga.
Kukkussutigisimasaat aammali soorunami iluatsissimasaannik ilinniarfigalugit siunissamut
sammisumik sulinigut ingerlassinnaagqullugit. Maani Nunatsinni takornarialerinermi sunik
siunertagarnerluta, ganorlu tassunga killissanerluta ullumikkut aamma
eqgartorsinnaassallutigu akioriissinnaassallutalu neriuutigaara. Takornarialerineq
Nunatsinni gaqugukkut iluatsissimassava? Islandimut sanilliullugu
takornariagarnerulerutta? Takornarialerineq nunatta karsianut annertuumik
isertitsissutaalerpat? Suliffiit amerlinissaat, amerlanerillu sulilernissaat anguniagaassava?
Allarluinnaalluunniit?

Naalakkersuisut sinnerlugit Inuit Atagatigiit Inatsisartunut gruppiata
siunnersuutegarnerinut qutsavigeqqikkusuppakka. Partiit tamarmik isumaasa
tusarnissaannut gilanaarpunga, ogallilluarnissassinnillu kissaappassi.



